 	Na osnovu člana 57. Zakona o izvršavanju Budžeta Unsko-sanskog kantona za 2026. godinu („Službeni glasnik Unsko-sanskog kantona“ broj: 1/26), člana 30. Zakona o komunalnim djelatnostima („Službeni glasnik Unsko-sanskog kantona“, broj: 4/11, 11/11, 6/12, 13/12, 8/15 i 14/17 i 19/25 ), Plana upravljanja otpadom Unsko-sanskog kantona 2023-2028 godina, Strategije razvoja Unsko-sanskog kantona 2021-2027 godina i Odluke o kriterijima i postupku za dodjelu sredstava - Kapitalni grantovi javnim preduzećima - upravljanje otpadom za 2026. godinu broj: 03-02-44-630/2026 od 14.5.2026. godine, Ministarstvo za građenje, prostorno uređenje i zaštitu okoliša Unsko – sanskog kantona raspisuje:


JAVNI POZIV
za kandidovanje projekata za dodjelu sredstava 
Kapitalni grantovi javnim preduzećima - upravljanje otpadom za 2026. godinu


I PREDMET JAVNOG POZIVA

Predmet Javnog poziva je sufinansiranje/finansiranje projekata javnih komunalnih preduzeća iz oblasti upravljanja otpadom, odobrenih u Budžetu Ministarstva za građenje, prostorno uređenje i zaštitu okoliša – Kapitalni grantovi javnim preduzećima - upravljanje otpadom za 2026. godinu.

II USLOVI UČEŠĆA 

Pravo apliciranja , namjena utroška sredstava i kriteriji za dodjelu sredstava
Finansijska sredstva dodjeljuju se javnim komunalnim preduzeća s Unsko-sanskog kantona čiji su osnivači lokalne zajednice koja su osnovana radi obavljanja komunalnih djelatnosti skupljanja, tretiranja i odlaganja komunalnog otpada, a koji su do momenta prijave na Javni poziv opravdali sredstva dodjeljena od strane Ministarstva u prethodnim godinama. 
Pravo apliciranja imaju i javna komunalna preduzeća kod kojih je implementacija projekata sufinansiranih/finansiranih sredstvima iz prethodnih godina još uvijek u toku, pod uslovom da je isto odobreno od strane Ministarstva. 
Finansijska sredstva se koriste za sufinansiranje/finansiranje projekata i aktivnosti iz oblasti upravljanja otpadom na području Unsko-sanskog kantona.
Sredstva se ne mogu dodjeljivati za već završene projekte. 
Maksimalan iznos sredstava koji se može dodjeliti po jednom aplikantu je 125.000,00 KM. Ministarstvo može dodijeliti i veći iznos ovisno o broju prijava, odnosno broja aplikanata na rang listi uspješnih projekata, a u skladu s visinom raspoloživih sredstava.
[bookmark: _Hlk198719222]Sredstva javnim preduzećima se dodjeljuju za sufinansiranje i finansiranje projekata i aktivnosti iz oblasti upravljanja otpadom koji se odnose na sljedeće:
1. [bookmark: _Hlk227059753]sanacije i uređenja gradskih i općinskih odlagališta otpada na području Unsko-sanskog kantona (prekrivanje odloženog otpada na deponiju, tretman procjednih voda s deponija otpada, nabavka opreme/mehanizacije potrebne za funkcionalno održavanje deponije, izgradnja infrastrukture unutar ograđene deponije, nabavka kolske vage i druge aktivnosti isključivo vezane za sanaciju i uređenje područja deponije);
1. izgradnja reciklažnih dvorišta i uspostava zelenih otoka;
1. unapređenje sistema za selektivno prikupljanje otpada (prese, transportne trake i druga pripadajuća oprema vezana za obavljanje djelatnosti u reciklažnim dvorištima. Nabavka kontejnera za selektivno prikupljanje otpada neće biti predmet sufinansiranja/finansiranja).
Kriteriji za dodjelu sredstava su: 
a) Odnos količine otpada odloženog na deponiji i otpada transferiranog za neki od postupaka obrade,
b) procent vlastitog učešća aplikanta u sufinansiranju ukupne vrijednosti projekta,
c) održivost projekta.
        Broj bodova koji čini ukupnu ocjenu projektnog prijedloga sastoji se od zbira pojedinačnih   bodova članova Komisije. Maksimalan broj bodova koji svaki projektni prijedlog može dobiti je 45. Da bi projekat bio uvršten na listu uspješnih projekata za sufinansiranje/finansiranje mora dobiti najmanje 25 bodova. Za svaki kriterij pojedinačno se dodjeljuje od 0, 1, 3 ili 5 bodova po projektnom prijedlogu, prema bodovnom sistemu u tabeli u nastavku.

	Kriterij
	Bodovi

	
	0
	1
	3
	5

	Odnos količine otpada odloženog na deponiji i otpada transferiranog za neki od postupaka obrade
	Ne vode evidencije o odlaganju otpada 
	Vode evidenciju, ali ne rade transfer otpada na neki od postupaka obrade
	0,1% - 1,0%
	Preko 1,01%

	Procent vlastitog učešća aplikanta u sufinansiranju ukupne vrijednosti projekta
	0-5,00%
	5,01%-10,00%
	10,01% - 15,00%
	Preko 15,01%

	Održivost projekta 
	Projekt ne osigurava dugoročno rješenje
	Projekt djelomično osigurava dugoročno rješenje
	Projekt osigurava dugoročno rješenje uz dodatne faze
	Projekt u potpunosti osigurava dugoročno rješenje


Pri razmatranju prijava Komisija zadržava pravo zatražiti dodatna pojašnjenja o projektu od aplikanta.

III PRIJAVA NA JAVNI POZIV I POTREBNA DOKUMENTACIJA
Prijava na Javni poziv se vrši dostavljanjem sljedeće dokumentacije:
a) Prijavni obrazac (Prilog I) (popunjen, potpisan i ovjeren od strane podnosioca prijave);
b) Budžet projekta (Prilog II) (popunjen, potpisan i ovjeren od strane podnosioca prijave);
c) Izjava o neostvarivanju prava na sredstva po istom osnovu (Prilog IV);
d) Dokazi o ispunjavanju kriterija:
· Dokaz o obezbjeđenju vlastitih sredstava (izjava ovlaštenog lica aplikanta o obezbjeđenom iznosu vlastitog učešća za realizaciju projekta u skladu s budžetom projektnog prijedloga), ukoliko postoji partner na projektu dostaviti dokaz o visini sredstava s kojima će isti sufinansirati projekat (sporazum saradnji/ugovor/izjavu);
· Izjava ovlaštenog lica o održivosti projekta;
· Izvod iz Informacionog sistema upravljanja otpadom – Izvještaj: „Tokovi otpada po dokumentima“ za 2025. godinu;
e)  Aktualni izvod iz sudskog registra;
f)  Uvjerenje o poreznoj registraciji, odnosno ID broj;
g)  Uvjerenje o izmirenim obavezama po osnovu javnih prihoda ili sporazum o reprogramiranom, odnosno odgođenom plaćanju obaveza aplikanta po osnovu javnih prihoda, uz potvrdu poreskog organa da aplikant u predviđenoj dinamici izmiruje svoje reprogramirane obaveze; 
h) Uvjerenje o registraciji /upisu u Jedinstveni registar obaveznika indirektnih poreza;
i) Uvjerenje Uprave za indirektno oporezivanje da aplikant nema dospjelih, a nezmirenih obaveza po osnovu indirektnih poreza ili sporazum o repogramiranom, odnosno odgođenom plaćanju obaveza aplikanta po osnovu indirektnih poreza, uz potvrdu poreskog organa da aplikant u predviđenoj dinamici izmiruje svoje reprogramirane obaveze;
j) Karton deponovanih potpisa iz banke osoba odgovornih za finansije;
k) Mišljenje osnivača o kandidovanom projektu. Pored mišljenja osnivača isto može dati i gradonačelnik, odnosno općinski načelnik;
l) Predračun ili ponudu za svaku stavku nabavki iz Budžeta projekta koja je u ukupnom iznosu većem od 500,00 KM. Predračun ili ponuda ne može biti urađen-a od strane aplikanta;
m) Ukoliko je u pitanju izvođenje radova, potrebno je dostaviti Odobrenje za izvođenje radova ili Potvrdu nadležne institucije da za radove obuhvaćene projektom nije potrebno ishodovanje dozvole; 
n) Ukoliko se radi o uspostavi zelenih otoka potrebno je dostaviti Izjavu nadležne institucije da aplikant ima odobrene lokacije;
Sva dokumentacija koja se dostavlja na Javni poziv mora biti original ili ovjerena kopija i ne smije biti starija od 3 (tri) mjeseca od dana objave Javnog poziva.

Prijavni obrazac treba da sadrži:
a) informacije o podnosiocu projekta (naziv aplikanta, odgovorna osoba, kontakt osoba za realizaciju projekta, telefon);
b) naziv projekta;
c) lokaciju implementacije projekta;
d) ukupan budžet projekta i izvore finansiranja;
e) sažetak projekta;
f) opći cilj i specifične ciljeve projekta;
g) relevantnost projekta;
h) očekivane rezultate;
i) projektne aktivnosti po fazama i vremenski okvir (vremenski okvir za implementaciju projekta – maksimalno do 12 mjeseci); 
j) održivost projekta;
k) partnere na projektu (ukoliko ih ima);
l) budžet projekta (Prilog II) potpisan i ovjeren od strane aplikanta u kojem su precizno definisani svi izvori finansiranja planirani za implementaciju projekta;
m) detalje o sufinansiranju (ukoliko postoje vlastiti ili drugi izvori finansiranja);
n) opis organizacije aplikanta;
o) način praćenja projekta i interni nadzor;
p) broj transakcijskog računa i naziv banke kod koje je otvoren račun.
Sva polja obrasca moraju biti uredno i u potpunosti popunjena, s jasno i smisleno obrazloženim sadržajem. Obrasci s nepopunjenim ili nedovoljno obrazloženim poljima mogu biti odbačeni kao nepotpuni. 
Neće se uzeti u dalje razmatranje prijave aplikanata dostavljene po Javnom pozivu:
a) koje su neblagovremene (dostavljene nakon proteka roka određenog Javnim pozivom);
b) koje ne sadrže kompletnu dokumentaciju koja se traži Javnim pozivom;
c) [bookmark: _Hlk207869895]koje svoj projektni prijedlog ne dostave u zatvorenoj koverti s naznakom na koverti ,,Prijava na Javni poziv za kandidovanje projekata za dodjelu sredstava - Kapitalni grantovi javnim preduzećima - upravljanje otpadom za 2026. godinu - NE OTVARAJ”;
d) koji ne dostave projekat ovjeren i potpisan od strane podnosioca, i to na propisanom obrascu - Prilog I;
e) koji dostave projekte usmjerene na oblasti suprotno onim koje su određene u Javnom pozivu;
f) koji ne razrade projekat u skladu s aplikacijskim obrascem;
g) koji planiraju troškove vlastitih ljudskih resursa za implementaciju projekta;
h) koji dostave više od jednog projektnog prijedloga;
i) za već završene projekte 
j) ukoliko se podaci iz dostavljene dokumentacije ne slažu s dostavljenim projektnim prijedlogom i/ili budžetom projekta.

IV NAČIN I ROK ZA PODNOŠENJE PRIJAVA
Obrazac za prijavu projekta s budžetom i obavezna dokumentacija, trebaju biti dostavljeni na način da su isti uvezani i poredani prema redoslijedu.
Svi aplikanti po Javnom pozivu mogu dostaviti samo jedan projektni prijedlog.
Projekti se dostavljaju u zatvorenoj koverti (A4 format) s naljepnicom na koverti koja se preuzima s web-stranice Vlade Unsko-sanskog kantona (www.vladausk.ba) s naznakom ,,Prijava na Javni poziv za kandidovanje projekata za dodjelu sredstava - Kapitalni grantovi javnim preduzećima - upravljanje otpadom za 2026. godinu -NE OTVARAJ"; 
Projektni prijedlozi dostavljaju se direktno na protokol organa ili putem preporučene pošte.
Rok za podnošenje prijava na Javni poziv je 30 dana od dana objave Javnog poziva na web stranici Vlade Unsko-sanskog kantona.
Prijave dostavljene nakon isteka roka iz Javnog poziva vraćaju se aplikantu neotvorene.

V OCJENA PRIJAVA I ODABIR PROJEKATA

Dostavljene prijave na Javni poziv razmatra Komisija od 3 (tri) člana koju rješenjem imenuje ministar Ministarstva.
Komisija vrši:
a) analizu ispunjenosti formalno-pravnih uslova aplikanta, odnosno provjeru blagovremenosti prijava i kompletnosti dokumentacije dostavljenih prijava;
b) provedbu procesa bodovanja prijava koje ispunjavaju formalno-pravne uslove;
c) izradu Izvještaja o provedenom postupku po Javnom pozivu za dodjelu sredstava s prijedlogom preliminarne liste uspješnih projekata i liste aplikanata koji ne ispunjavanju formalno-pravne uslove i aplikanata čiji projektni prijedlozi nisu dobili potreban minimalni broj bodova.
Preliminarna lista uspješnih projekata, kao i lista aplikanata koji ne ispunjavaju formalno-pravne uslove i aplikanata čiji projektni prijedlozi nisu dobili potreban minimalni broj bodova objavljuju se na web-stranici Vlade Unsko-sanskog kantona i na iste postoji pravo prigovora u roku od 5 (pet) dana od dana objavljivanja.
O izjavljenim prigovorima odlučuje ministar u roku od 5 (pet) dana. Odluka o prigovoru je konačna. Nakon okončanja postupka po prigovorima ministar utvrđuje konačnu rang listu uspješnih projekata. 
Kriterij za utvrđivanje konačne rang liste uspješnih projekata je ostvareni broj bodova na Javnom pozivu i iznos raspoloživih sredstava za sufinansiranje/finansiranje. 
Konačna rang lista uspješnih projekata za su sufinansiranje/finansiranje objavljuje se na web-stranici Vlade Unsko-sanskog kantona.

VI ZAKLJUČIVANJE UGOVORA, IZVJEŠTAVANJE I NADZOR NAD KORIŠTENJEM SREDSTAVA

Nakon donošenja Odluke Vlade Unsko-sanskog kantona o usvajanju Programa utroška sredstava, s korisnicima sredstava će se zaključiti ugovor kojim će se urediti uslovi i način korištenja sredstava, način praćenja namjenskog korištenja sredstava, dokumentacija koju je korisnik sredstava obavezan dostaviti Ministarstvu, rok važenja ugovora, te ostala međusobna prava i obaveze korisnika sredstava i Ministarstva. U slučaju korekcije traženih iznosa za su sufinansiranje/finansiranje projekata, korisnici sredstava dužni dostaviti ažurirani budžet projekta, a prije slanja prijedloga Odluke o usvajanju Programa utroška sredstava na razmatranje i usvajanje Vladi Unsko-sanskog kantona. 
Ukoliko Korisnik sredstava ne implementira projekat u ugovorenom roku, produženje roka za implementaciju projekta po zahtjevu može se odobriti samo jednom.
Produženje roka Ministarstvo će odobriti samo u slučaju ako Korisnik sredstava dokaže da projekat nije mogao implementirati iz objektivnih opravdanih razloga i pod uslovom da je dostavio početni izvještaj . 
Korisnik sredstava dužan je, u roku od 60 dana od dana doznačavanja sredstava, dostaviti početni izvještaj o poduzetim aktivnostima na implementaciji projekta, u slobodnoj formi, s prilozima kojima se dokumentuju provedene aktivnosti.
Nakon implementacije projekta, korisnik sredstava dužan je u roku od 30 dana u pisanoj formi dostaviti izvještaj Ministarstvu.
Izvještaj o implementaciji projekta korisnik sredstava dostavlja na propisanom obrascu (Prilog III) koji se preuzima s web stranice Vlade (www.vladausk.ba), koji ovjerava i potpisuje odgovorna osoba. Uz izvještaj se prilaže kopija ugovora s Ministarstvom, dokaz da su robe i usluge nabavljene u skladu sa Zakonom o javnim nabavkama BiH, (“Službeni glasnik BiH, broj: 39/14, 59/22 i 50/24),  ovjerene kopije faktura, ovjerene kopije fiskalnih računa iz kojih je vidljiva svrha utroška sredstava, kopiju bankovnih izvoda iz kojih je vidljivo da su obaveze prema dobavljačima u potpunosti izmirene, zapisnik o primopredaji radova/usluga, izvještaj nadzornog organa, fotodokumentacija i slično. Datumi izdavanja računa i datumi plaćanja računa moraju biti poslije datuma zaključenja ugovora o dodjeli sredstava. Izvještaj će se smatrati kompletnim, ukoliko je dostavljana sva gore navedena dokumentacija neophodna za pravdanje utroška sredstava za implementaciju projekta (u skladu s Budžetom dostavljenim prilkom apliciranja uz projektni prijedlog). Ministarstvo zadržava pravo traženja i dodatne dokumentacije i pojašnjenja kod provjere namjenskog utroška sredstava (pismenim ili usmenim putem).
Nadzor nad trošenjem namjenskih sredstava vršit će se u skladu s Pravilnikom o procedurama vršenja nadzora nad korištenjem finansijskih sredstava Ministarstva za građenje, prostorno uređenje i zaštitu okoliša Unsko-sanskog kantona broj: 11-11-9029-1/24 od 16.7.2024. godine.
VII OPĆE ODREDBE

Za sve dodatne informacije zainteresirana lica mogu se obratiti najkasnije 8 (osam) dana prije zatvaranja Javnog poziva, i to putem maila: gradjenje@vladausk.ba.	
Obrazac „Projektni prijedlog za dodjelu sredstava Ministarstva za građenje, prostorno uređenje i zaštitu okoliša – Kapitalni grantovi javnim preduzećima - upravljanje otpadom za 2026. godinu“, obrazac „Budžet“, obrazac „ Izvještaj o implementaciji projekta“, obrazac „Izjava“ i „Naljepnica za kovertu“, nalaze se na web stranici Vlade Unsko-sanskog kantona www.vladausk.ba. 

Broj: 11-11-5785-5 /26
Datum: 3.6.2026. godine					  	    M I N I S T A R
								Edvin Odobašić, MA dipl.ing. arh.

